VENDIM
Nr.78, daté 27.12.2016

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja  kryetar i Gjykatés Kushtetuese

Vladimir Kristo anétar 1 « «
Fatmir Hoxha anétar 1 « «
Gani Dizdari anétar 1 « «
Besnik Imeraj anétar 1 «“ «“
Fatos Lulo anétar 1 « «
Vitore Tusha anétare e « «

me sekretare Edmira Babaj, né datén 17.11.2016 mori né shqyrtim né seancé gjyqésore, mbi bazé
dokumentesh, ¢éshtjen me nr. 58 Akti, qé i pérket:

KERKUESE: Nargis Lungu Shkreli

SUBJEKTE TE INTERESUARA: LIVIA SHKRELI, MARLIND SHKRELI, INGRID
SHKRELI DANO

OBJEKTI: Shfuqizimi si té papajtueshme me Kushtetutén i vendimeve nr. 00-2015-761, daté
05.02.2015 té Kolegjit Civil té Gjykatés sé Larté dhe nr.2592, daté 30.11.2011 té Gjykatés sé Apelit
Tirané.

BAZA LIGJORE: Nenet 42, 131/f dhe 134/1/i té Kushtetutés sé Republikés sé Shqipérisé, neni
6 1 Konventés Europiane pér té Drejtat e Njeriut dhe ligji nr.8577, daté 10.2.2000 “Pér organizimin
dhe funksionimin e Gjykatés Kushtetuese té Republikés sé Shqipérisé”.

GJYKATA KUSHTETUESE,

pasi dégjoi relatoren e ¢éshtjes Vitore Tusha, mori né shqyrtim pretendimet me shkrim té
kérkueses, e cila ka kérkuar pranimin e kérkesés, prapésimet me shkrim té subjektit té interesuar,
Livia Shkreli, qé ka kérkuar rrézimin e kérkesés, konstatoi se subjektet e tjera té interesuara, Marlind
dhe Ingrid Shkreli, nuk kané paraqitur prapésime, si dhe diskutoi ¢éshtjen né térési,

VEREN:
I

1. Me testamentin nr.6, daté 13.02.1990, testatorja Lejla Shkreli ka pércaktuar si trashégimtare
vajzén e saj Nargis Lungu Shkreli (kérkuesja). Testatorja ka pasur tre fémijé, pérkatésisht kérkuesen
dhe djemté, Tarik dhe Vildan Shkreli. Subjektet e interesuara, Livia Shkreli (stérmbesa e testatores)
dhe Ingrid Shkreli (mbesa e testatores), kané ngritur padi né gjykaté pér pavlefshmériné e
testamentit, duke kérkuar njohjen e tyre si trashégimtare ligjore té Lejla Shkrelit né 1/3-én pjesé té
pasurisé té pércaktuar né testamentin e léné prej saj.

2. Gjykata e Rrethit Gjygésor Tirané, me vendimin nr.10018, daté 23.12.2010, ka vendosur
rrézimin e padisé sé subjekteve t€ interesuara.

3. Gjykata e Apelit Tirané, me vendimin nr.2592, daté 30.11.2011, ka vendosur ndryshimin e
vendimit té€ mésipérm, konstatimin pjesérisht té pavlefshém té testamentit dhe detyrimin e kérkueses
t€ njohé Livia Shkrelin si trashégimtare té trashégimlénéses Lejla Shkreli né 1/3-én pjesé t€ pasurisé
s¢ disponuar me testament, si dhe rrézimin e padisé pér Ingrid Shkrelin.

4. Kolegji Civil i Gjykatés s¢ Larté, me vendimin nr.00-2015-761, daté 5.2.2015, ka vendosur
1énien né fuqi t€ vendimit nr.2592, daté 30.11.2011 té€ Gjykatés s¢ Apelit Tirané.



II

5. Kérkuesja Nargis Lungu Shkreli i éshté drejtuar Gjykatés Kushtetuese (Gjykata), duke
pretenduar se ndaj saj éshté zhvilluar njé proces 1 parregullt ligjor. Mé konkretisht, ajo ka parashtruar
se:

5.1 Eshté cenuar parimi i sigurisé juridike, pasi ajo i ka fituar té drejtat e pronésisé né bazé té
testamentit. Padia pér kundérshtimin e testamentit éshté ngritur pas 8 vjetésh, pasi ishte celur
trashégimia, ndérkohé qé sipas nenit 411 té Kodit Civil (KC) kjo lloj padie ngrihet brenda tre vjetéve
nga c¢elja e trashégimisé. Vendimet gjyqésore té kundérshtuara kané cenuar té drejtén e pronés, duke
e zgjidhur ¢éshtjen né kundérshtim té€ hapur me dispozitat ligjore né fuqi (nenet 94, 112, 361, 379 e
411 t&é KC-sé).

5.2 Gjykata e Larté ka mbajtur géndrim té ndryshém né ¢éshtje té ngjashme, duke shkelur
parimin e paanshmérisé dhe objektivitetin né gjykim. Gjyqtarét, pjesé e trupit gjykues, kané mbajtur
géndrime té kundérta me zgjidhjen qé ata kané dhéné né vendime t€ tjera gjyqésore pér té njéjtin
shkak ligjor.

5.3 Vendimet e gjykatave, pérvegse vijné né kundérshtim me pérmbajtjen e nenit 379 t&¢ KC-sé,
nuk kané marré parasysh faktin se né rastin konkret kemi t€ béjmé me njé testament me titull té
posagém dhe jo me titull universal, ndaj pér rrjedhojé testatorja nuk i ka pérjashtuar nga trashégimia
ligiore dy djemté e saj, Vildan e Tarik Shkreli. Ato vijné gjithashtu né kundérshtim me vendimin
unifikues nr. 1/2014 t€ Gjykatés s¢ Larté.

6. Subjekti i interesuar Livia Shkreli ka prapésuar si vijon:

6.1 Pretendimet e kérkueses jané té njéjta me ato g€ ajo ka paraqitur né rekurs dhe kané té béjné
me problemet e zbatimit té normave konkrete té ligjit material. Kéto lloj pretendimesh nuk pérbéjné
juridiksion kushtetues bazuar né jurisprudencén e Gjykatés. Kérkuesja ka kérkuar shqyrtimin né
themel té natyrés sé testamentit, pretendim i cili del haptazi jashté natyrés sé gjykimit kushtetues.

6.2 Ligji éshté respektuar plotésisht nga té dyja gjykatat mé té larta. Kérkuesja e lexon ligjin
gabim; qéndrimi i saj se testatori mund ta pérjashtojé nga testamenti pasardhésin e mitur té thirrur
me z€vendésim, bie ndesh me praktikén gjyqésore dhe vendimin unifikues nr.1/2014 t€ Gjykatés sé
Larté. Padia e kérkimit té trashégimisé, ndryshe nga sa pretendon kérkuesja, nuk parashkruhet,
bazuar kjo né vendimin unifikues nt.5/2011 té Gjykatés sé Larté.

ITI
Vlerésimi i Gjykatés Kushtetuese

A. Lidbur me legjitiminin e kérkueses

7. Gjykata vleréson se kérkuesja legjitimohet ratione personae né lidhje me pretendimet e saj, té cilat
i ka paragitur né kérkesé, né kuptim t€ nenit 131/f dhe 134/1/i t¢ Kushtetutés dhe ratione temporis,
pasi kérkesa éshté paragitur né Gjykatén Kushtetuese brenda afatit t€ parashikuar nga neni 30 i ligjit
nr.8577, daté 10.2.2000 “Pér organizimin dhe funksionimin e Gjykatés Kushtetuese té€ Republikés sé
Shqipérise”.

8. Né lidhje me legjitimimin ratione materiae vérchet se kérkuesja ka ngritur pretendime pér cenimin
e parimit t€ sigurisé juridike. Kéto pretendime t€ paraqitura nga kérkuesja jané shqyrtuar né vijim nga
Gjykata né kuadrin e procesit té rregullt ligjor.

B. Pér pretendimin e cenimit 1¢ parimit 1 signrisé juridike

9. Kérkuesja ka pretenduar cenimin e parimit té sigurisé juridike, duke parashtruar se té drejtat e
pronésisé ajo i ka fituar né bazé t€ testamentit. Padia pér kundérshtimin e testamentit éshté ngritur 8
vjet pasi ishte ¢elur trashégimia, ndérkohé qé sipas nenit 411 t€ KC-sé kjo lloj padie ngrihet brenda
tre vjetéve nga celja e trashégimisé. Gjithashtu, ajo ka pretenduar se Gjykata e Larté ka mbajtur
géndrim té€ ndryshém né ¢éshtje té ngjashme t€ cenimit té parimit t€ sigurisé juridike dhe se



vendimet e gjykatave vijné né kundérshtim me pérmbajtjen e testamentit, me dispozitat ligjore né
fuqi, si dhe me vendimin unifikues nr.1/2014 té Gjykatés sé Larté.

10. Gjykata ka theksuar vazhdimisht né jurisprudencén e saj réndésiné e parimit té sigurisé
juridike si njé nga aspektet themelore té shtetit t€ sé drejtés. Parimi i shtetit té sé drejtés ku
mbéshtetet njé shtet demokratik nénkupton sundimin e ligjit dhe ménjanimin e arbitraritetit, me
qéllim qé té arrihet respektimi dhe garantimi 1 dinjitetit njerézor, drejtésisé dhe sigurisé juridike (shib
vendimet nr.25, daté 28.4.2014; nr.20, daté 11.7.2006 té Gjykatés Kushtetuese).Siguria juridike nénkupton,
ndérmjet té tjerash, garantimin e besueshmérisé sé individit te shteti, institucionet e tij dhe tek aktet
q€ ato nxjerrin (shih vendimet nr.15, daté 19.4.2013; nr.37, daté 13.6.2012; nr.23, daté 8.6.2007 t& Gjykatés
Kushtetuese).

11. Nga rrethanat e ¢éshtjes konkrete Gjykata véren se testamenti éshté pérpiluar né datén
13.02.1996 nga testatorja Lejla Shkreli, e cila ka ndérruar jeté né datén 12.10.2002. Né kété testament
pércaktohet si trashégimtare e vetme e pasurive té pércaktuara, konkretisht e pronave té kthyera me
vendime té KIKKP-ve, qé testatorja i ka trashéguar nga babai i saj, vajza e saj Nargis Lungu Shkreli.
Me vendimin nr.6479, daté 9.7.2008 té Gjykatés sé Rrethit Gjyqésor Tirané éshté léshuar déshmia e
trashégimisé ligjore, ku jané pércaktuar si trashégimtaré ligjoré té radhés sé paré fémijét e testatores,
pra vajza Nargis Lungu Shkreli, si dhe djemté, Vildan dhe Tarik Shkreli. Testatorja i ka pérjashtuar té
dy djemté nga testamenti né ményré t€ heshtur. Subjekti i interesuar, Livia Shkreli, si mbesa e Vildan
Shkrelit, ka kérkuar né gjykaté pavlefshmériné absolute té testamentit dhe njohjen si trashégimtare
pér shkak té rezervés ligjore, pasi né kohén e ¢eljes sé trashégimisé ka qené né barkun e nénés dhe
pér kété arsye, sipas nenit 379 té¢ KC-sé, nuk mund té pérjashtohej nga trashégimi. Duke gené se
gjyshi i saj Vildan Shkreli dhe babai i saj Marlind Shkreli kané qené té pérjashtuar nga trashégimi, asaj
(Livias), si trashégimtare me zévendésim, nuk mund t’i cenohej rezerva ligjore e parashikuar né nenin
379 € KC-sé.

12. Sipas nenit 379 té KC-sé “trashégimlénési nuk mund té pérjashtojé nga trashégimia ligjore
fémijét e tij t€ mitur ose trashégimtaré té tjeré t€ mitur qé trashégojné me zévendésim (neni 361,
paragrafi i dyt€), si dhe trashégimtarét e tij t€ tjeré té paafté pér puné, né qofté se thirren né
trashégim, dhe as té cenojé me testament né ¢do ményré qofté, pjesén qé u takon kétyre
trashégimtaréve né bazé t€ trashégimisé ligjore, pérve¢ kur kéta jané béré t€ padenjé pér té
trashéguar”. Kjo rezervé ligjore referon né nenin 361/2 t€ KC-sé qé parashikon: “Kur njé nga
fémijét [...] éshté pérjashtuar nga trashégimi, né vend té tij hyjné me zévendésim fémijét e tij dhe kur
pér shkaget e sipérme nuk mund t€ jené trashégimtaré, vijné né trashégim té paslindurit e tyre pa
kufizim. Né kété rast, pjesa e prindit qé nuk trashégon ndahet ndérmjet t€ paslindurve né pjesé té
barabarta”.

13. Bazuar né kéto dispozita ligjore materiale gjykata e shkallés sé¢ paré ka konkluduar, ndér té
tjera, se pretendimi i paditéses Livia Shkreli pér pavlefshmériné e testamentit, pér arsye se ka cenuar
rezervén ligjore (nenin 379 té KC-sé), éshté 1 pabazuar, dhe pér rrjedhojé ka rrézuar kérkesépading.
Mé konkretisht, ajo ka arsyetuar: “Megjithése Livia Shkreli ka qené zéné para vdekjes sé testatores,
vetém ky moment nuk e bén até trashégimtare ligjore t€ saj. Né testament €shté pérjashtuar né
ményré té€ heshtur djali Vildan Shkreli (babai i Ingridit dhe gjyshi i Livias), por né momentin e ¢eljes
s¢ trashégimisé fémijét e Vildanit (Marlind dhe Ingrid) kané qené madhoré mbi 18 vjec. Pér
rrjedhojé, Livia Shkreli nuk thirret né trashégimin ligjor edhe sikur té kishte lindur para vdekjes sé
testatores, pasi né trashégiminé e saj ligjore thirret babai 1 saj Marlind me cilésiné e fémijés sé
pérjashtuar nga trashégimi. Pra, Livia Shkreli nuk gézon mbrojtjen e rezervés ligjore, pasi
trashégimtar ligjor i testatores €shté babai Marlind sé bashku me motrén Ingrid, té cilét zéné vendin
e babait té tyre té pérjashtuar Vildan™ (shib fq.7-8 t¢ vendimit nr. 10018, daté 23.12.2010 #é Gjykatés sé
Rrethit Gyygésor Tirané).

14. Gjykata e Apelit e ka vlerésuar té gabuar interpretimin e ligjit qé ka béré gjykata e shkallés sé



paré. Ajo éshté shprehur se trashégimlénésja ka vepruar né kundérshtim me nenin 379 té KC-sé kur
ka pérjashtuar té miturén Livia Shkreli qé trashégon me zévendésim, sipas nenit 361/2 té KC-sé, né
rrethanat kur, ashtu si¢ éshté pérjashtuar nga trashégimi indirekt (népérmjet heshtjes) fémija
trashégimtar Vildan Shkreli, éshté pérjashtuar nga trashégimi edhe fémija i Vildanit, Marlind Shkreli,
duke béré qé me zévendésim pér kété trashégimtar (Vildan Shkrelin) té€ hyjé fémija 1 fémijés sé tij,
Livia Shkreli (sbib fq. 11-12 12 vendimit nr.2592, daté 30.11.2011 té Gjykatés sé Apelit Tirane).

15. Gjykata e Larté ka mbajtur té njéjtin qéndrim si Gjykata e Apelit, duke e konsideruar
absolutisht té pavlefshém testamentin. Ajo né t€ njéjtén linjé arsyetimi me Gjykatén e Apelit ka
vlerésuar: “Nése trashégimlénésja ka vepruar né pérputhje me té drejtén e saj té ligijshme kur ka
pérjashtuar nga trashégimia trashégimtarin ligjor té saj, fémijén Vildan Shkreli, ajo ka disponuar né
kundérshtim me nenin 379 té KC-sé kur ka pérjashtuar nga trashégimia ligjore edhe té miturén Livia
Shkreli qé trashégon me zévendésim referuar nenit 361/2 té¢ KC-sé, né rrethanat kur ashtu si¢ éshté
pérjashtuar nga trashégimi indirekt (népérmjet heshtjes) fémija trashégimtar Vildan Shkreli, éshté
pérjashtuar nga trashégimi edhe fémija 1 tij, Marlind Shkreli, duke béré késhtu qé me zévendésim pér
kété trashégimtar (Vildan Shkrelin) té hyjé fémija 1 fémijés sé tij Livia Shkreli [...]. Nisur nga njé
pérfundim 1 tillé, referuar nenit 407 t€ Kodit Civil, testamenti objekt gjykimi éshté absolutisht i
pavlefshém, pér sa i pérket disponimit me kété testament pér pérjashtimin nga trashégimia ligjore té
trashégimtares sé mitur Livia Shkreli” (shih fg. 4-5 1¢ vendimit nr.00-2015-761, daté 5.2.2015 t¢ Gjykatés sé
Larte).

16. Kérkuesja ka pretenduar se gjykatat e kané zgjidhur ¢éshtjen né kundérshtim té hapur me
dispozitat ligjore né fuqi dhe me vendimin unifikues nr.1/2014 € Gjykatés sé¢ Larté. Lidhur me kété
pretendim, Gijykata rithekson géndrimin e saj t€ konsoliduar se ményra e vlerésimit t€ provave dhe
ményra e zbatimit t€ ligjit material jané, si rregull, atribut i gjykatave t€ zakonshme, ndérsa detyra e
Gjykatés Kushtetuese éshté té sigurojé nése procesi né térésiné e tij, pérfshiré edhe ményrén né té cilén
jané marré€ provat, ka gené i rregullt. Roli 1 saj nuk éshté té rivlerésojé faktet, zbatimin e ligjit material apo
zgjidhjen e dhéné nga gjykatat e zakonshme. Kontrolli kushtetues qé kjo Gjykaté ushtron ndaj
vendimeve gjyqésore éshté 1 kufizuar vetém né funksion t€ mbrojtjes s€ t€ drejtave kushtetuese té
individit pér njé proces t€ rregullt ligjor. Problemet e interpretimit dhe t€ zbatimit t€ ligjit pér zgjidhjen e
¢éshtjeve konkrete nuk pérbéjné juridiksion kushtetues, nése ato nuk shogérohen me cenimin e kétyre té
drejtave (shib wvendimet nr40, daté 25.6.2015; nr4, date 5.2.2014; nr34, daté 12.7.2013 £ Gjykatés
Kushtetnese) Kérkuesja ka pretenduar se Gjykata e Larté ka mbajtur géndrim té€ ndryshém né ¢éshtje té
ngjashme. Pér sa 1 pérket kétij pretendimi, Gjykata nénvizon se kontrolli i zbatimit né ményré uniforme
t€ ligjit material hyn né juridiksionin e Gjykatés sé¢ Larté, e cila vendos té béjé unifikim t€ praktikés nése
jané rastet pér ta béré kété. Gijithashtu, Gjykata véren se pasi jané dhéné vendimet gjyqésore objekt
shqyrtimi, i njéjti testament i éshté nénshtruar pérséri shqyrtimit gjyqésor pér pavlefshméri dhe njohje té
pjesés trashégimore né gjykatat e zakonshme. Gjaté kétij gjykimi Gjykata e Apelit Tirané, me vendimin
nr.553, daté 27.02.2015 t€ formés s€ preré, ka arsyetuar né harmoni me géndrimin e mbajtur nga
Kolegjet e Bashkuara t€ Gjykatés s¢ Larté né vendimin nr.1, daté 19.2.2014 dhe né t€ njéjtén linjé g€ kané
ndjekur gjykatat né vendimet objekt shqyrtimi. Pér pasojé, argumentet e parashtruara si mé lart nga
kérkuesja nuk jané t€ mjaftueshme qé té€ bindin Gjykatén pér cenimin e parimit té sigurisé juridike né
kuadrin e procesit té rregullt ligjor.

17. Rrjedhimisht, bazuar né sa mé sipér, Gjykata vleréson se pretendimi i kérkueses pér cenimin e
parimit t€ sigurisé€ juridike, né kuptim té nenit 42 t€ Kushtetutés, éshté i pabazuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 131/f dhe 134/1/i té
Kushtetutés, si dhe té nenit 72 t€ ligjit nr.8577, daté 10.2.2000 “Pér organizimin dhe funksionimin e



Gjykatés Kushtetuese té Republikés sé Shqipérisé”, njézéri,
VENDOSI:

- Rrézimin e kérkesés.
- Ky vendim éshté pérfundimtar, i formés sé preré dhe hyn né fuqi ditén e publikimit né Fletoren
Zyrtare.

Anétaré: Bashkim Dedja (kryetar), Fatmir Hoxha, Vladimir Kristo , Besnik Imeraj, Gani Dizdari,
Vitore Tusha, Fatos Lulo



